
З А П И С Н И К 
од 12- та седница  на Совет на Општина Демир Хисар 

одржана на 26.08.2026 година  
 

 
Седницата се одржа во Салата за состаноци во Домот на пензионерите Демир Хисар со почеток во 11. 
00 часот.  

 На седницата присуствуваа 11 (единаесет) члена на Советот на Општина Демир Хисар од 
вкупно 11 (единаесет) и тоа: Претседателот Никола Дранговски, Маја Велеска, Љупчо Најдовски, 
Марија Христовска, Валентина Ѓорѓиовска, Марија Ѓоргиовска, Богдан Стојановски, Ивана Димчевска-
Гикоска, Клара Кузмановска, Гоце Јончевски и Илче Ангелевски. На седницата присутен беше 
градоначалникот на општина Демир Хисар Никола Најдовски. Од општинската администрација 
присутни беа Александра Трајковска, Марина Поповска, Мише Милошевски. На седницата присутни 
беа вд директорот на ООУ „Гоце Делчев“ Демир Хисар Аце Јанкуловски, директорката на ООУ „Браќа 
Миладиновци“ с.Жван Андријана Наумовска, вд директорката на ООУ Даме Груев с.Смилево Мирјана 
Кондинска, претставници на основните и средниото училиште Мирјана Пејчиновска, Марина 
Давидевска и Весна Десановска, вд директотката на ЈОУДГ „Втори Септември“ Демир Хисар Андријана 
Цветковска и претставник од детската градинка Цане Трајчевски, присутен беше директорот на Дом 
на култура „Илинден“ Демир Хисар Славче Велјановски, директорот на ЈКП Комуналец Демир Хисар 
Гоце Мицковски, директорот на ЈП Дехи Транс Демир Хисар Александар Чорбевски, командирот на ПС 
од ОН Демир Хисар Николче Јошевски.  

Записникот го водеше Виолета Пајковска.  
 

-  Записник од 11-та седница на Совет на општина Демир Хисар 
Записникот беше усвоен со 11 „за“ без забелешки против и воздржани немаше 

       
 
На седницата се расправаше по следниот  
 

ДНЕВЕН  РЕД 
1. Квартален извештај за извршување на буџетот за општина Демир Хисар за извештајниот период 

(кумулативно) за квартал од 01.01.2026 година до 30.06.2026 година 

2. Измени и дополнување на Буџет на Општина Демир Хисар за 2026 година 

3. Измена и дополнување на План за развојни програми на Општина Демир Хисар за 2026 година 

4. Годишен извештај за работа на ООУ „Гоце Делчев“ Демир Хисар за учебната 2025/2026 година 

5. Годишна програма за работа на ООУ „Гоце Делчев“ Демир Хисар за учебната 2026/2027 година 

6. Барање позитивно мислење за формирање на паралелки со помал број на ученици за учебната 

2026/2027 година за ООУ „Гоце Делчев“ Демир Хисар 

7. Согласност за користење на две простории од ЈОУДГ ,,Втори Септември” Демир Хисар за 

изведување на настава во прво одделение за учебната 2026/2027 за потребите на ООУ „Гоце 

Делчев“ Демир Хисар 

8. Годишен извештај за работа на ООУ „Браќа Миладиновци“ с.Жван општина Демир Хисар за 

учебната 2025/2026 година 

9. Годишна програма за работа на ООУ „Браќа Миладиновци“ с.Жван општина Демир Хисар за 

учебната 2026/2027 година 

10. Барање позитивно мислење за формирање на паралелки со помал број на ученици за учебната 

2026/2027 година за ООУ „Браќа Миладиновци“ с.Жван општина Демир Хисар 

11. Годишен извештај за работа на ООУ „Даме Груев“ с.Смилево општина Демир Хисар за учебната 

2025/2026 година 

12. Годишна програма за работа на ООУ „Даме Груев“ с.Смилево општина Демир Хисар за учебната 

2026/2027 година 

13. Барање позитивно мислење за формирање на паралелки со помал број на ученици за учебната 

2026/2027 година за ООУ „Даме Груев“ с.Смилево општина Демир Хисар 

14. Годишен извештај за работа на ЈОУДГ „ВТОРИ СЕПТЕМВРИ“ Демир Хисар за учебната 2025/2026 

година 

15. Годишна програма за работа на ЈОУДГ „ВТОРИ СЕПТЕМВРИ“ Демир Хисар за учебната 2026/2027 

година 

16. Одлука за давање согласност на Одлуката за зголемен односно намален број на деца 

организирани по воспитни групи во ЈОУДГ „ВТОРИ СЕПТЕМВРИ“ Демир Хисар за учебната 

2026/2027 година 

17. Одлука за давање согласност на Одлуката за утврдување на почеток и завршеток на работното 

време во ЈОУДГ „ВТОРИ СЕПТЕМВРИ“ Демир Хисар за учебната 2026/2027 година 

18. Одлука за давање согласност на Одлуката за Годишен план за вработување за 2027 година на 

ЈОУДГ „ВТОРИ СЕПТЕМВРИ“ Демир Хисар 

19. Решение за разрешување и именување на членови во УО на ЈОУДГ „ВТОРИ СЕПТЕМВРИ“ Демир 

Хисар 

20. Решение за именување член во Управен одбор во ЈОУДГ ВТОРИ СЕПТЕМВРИ Демир Хисар 

претставник од министерство 

21. Одлука за давање согласност на Годишен план за вработување за 2027 година на ЈКП „Комуналец“ 

Демир Хисар 

22. Финансиски извештај на ЈКП „Комуналец“ Демир Хисар за период од 01.01.2026 до 30.06.2026 

година 

23. Одлука за давање согласност на  Годишен план за вработување за 2027 година на ЈП „Дехи Транс“ 

Демир Хисар 

24. Одлука за давање согласност на нов Ценовник за вршење на услуги за превоз од страна на Јавно 
Претпријатие „Дехи Транс“ Демир Хисар. 

25. Одлука за давање согласност на ценовник за вршење на превоз на ученици врз основа на одлуката 
за меѓуопштинска соработка помеѓу  Општина Демир Хисар и Општина Битола од страна на ЈП 
,,Дехи Транс” Демир Хисар 

26. Одлука за давање согласност на Одлуката за измени и дополнување на Статутот на ЈП ,,Дехи Транс” 
Демир Хисар 

27. Финансиски извештај на ЈП „Дехи Транс“ Демир Хисар за период од 01.01.2026 до 30.06.2026 

година 

28. Шест месечен извештај за работа на ПС од ОН Демир Хисар во период од 01.01.2026 до 30.06.2026 

година 

29. Разгледување на барање бр.17-715/1 од 27.07.2026 година поднесено од Советничка група на 

СДСМ Демир Хисар 

30. Предлози и прашања 

 

Претседателот на советот Никола Дранговски ја отвори седницата предложениот Дневен ред го стави 

на расправа при тоа предложи дополнување на дневниот ред со точка 7. Согласност за користење на 

две простории од ЈОУДГ ,,Втори Септември” Демир Хисар за изведување на настава во прво 

одделение за учебната 2026/2027 за потребите на ООУ „Гоце Делчев“ Демир Хисар во седничкиот 

материјал го имаат советниците барањето. Забелешки по предлогот немаше. Советникот Љупчо 

Најдовски предложи да се дополни дневниот ред со точка доделување награда за Животно дело на 

Цане Трајчевски, до советничката група на ЗНАМ има стигнато два предлози од Здружение на 

пензионери и од ЈОУДГ Втори Септември кои предлагаат да се додели оваа награда на Цане 

Трајчевски кои бидејќи истиот има заслуга за промоција на Демир Хисар, догогодишен новинар 

текстописец на песни, се согласува предлогот да се разгледа. Во врска со постапката за доделување 

награда за животно дело градоначалникот Никола Најдовски објасни согласно прописите општината 

распишува повик пристигниваат пријави потоа комисисики се одлучува кој ја заслужува таа награда. 

Предходно се водела практика секоја година да се доделува ваква награда, за што смета дека не е во 

ред, има повеќе лица кои заслужуваат ваква награда. Наградата Животно дело е сериозна награда не 

треба да се форсира ние ги гледаме луѓето имаше случај кога е доделена награда Грб на општината 

на лице кое живее во Хрватска, сами согледавме колку тој човек има дадено допринос за општината 

за Домот на културата тоа е работа на општината. Во врска со ова има разговарано и со Цане 

Трајчевски објаснета е постапката, како се доделува оваа награда, ако нема објавен повик, 

документација не можи општината да покрени постапка. Советникот Љупчо Најдовски се согласи со 

објаснувањето од градоначалникот во делот на постапката, предложи општината да размисли да 

распиши повик да се спроведи постапка согласно прописите. Други предлози немаше . Со 11 „за“ беше 

усвоен дневниот ред со дополнувањето со точка 7. 

 ТОЧКА 1. Квартален извештај за извршување на буџетот за општина Демир Хисар за 

извештајниот период (кумулативно) за квартал од 01.01.2026 година до 30.06.2026 година 

Кварталниот извештај за извршување на буџетот за општина Демир Хисар за извештајниот период 

(кумулативно) за квартал од 01.01.2026 година до 30.06.2026 година беше усвоен од комисијата за 

финансии и буџет објасни претседателот на комисијата Никола Дранговски. За извештајот 

објаснување имаше претставничката Марина Поповска. Во врска со извештајот немаше дискусија. Со 

8 „за“ и 3 „воздржани“ беше усвоен извештајот.  

Пред да се пристапи кон расправа по наредната точка советничката Валентина Ѓорѓиовска истакна на 

една од предходните седници имаше забелешка во врска со потрошени средства од програмата 

Еразмус плус во СОУ „Крсте П Мисирков“ директорката беше тука и објасни дека можи да е  грешка 

неможи тие средства тука да стојат. За тоа требаше да добиеме образложение, образложение не 

добивме средствата повторно стојат тука треба да добиеме информација дали е грешка или не. 

Претставничката Марина Поповска објасни книжењето е вршено врз основа на изводи ако стојат во 

таа програма значи од тука се потрошени. Дополнително објаснување имаше претставнишката Весна 

Десановска на 425 се исплаќа договорни услуги договор на дело. Советничката Валентина Ѓорѓиовска 

додаде затоа потребно е да добиеме информација ако директорката рече дека не треба стојат тука, а 

сеуште стојат треба да добиеме информација зошто е тоа така, затоа предложи учииштето да 

изготвува образложение по примерот на општината да имаме точна претстава за што се потрошени 

средствата. Советниците се согласија да се изготви образложение и да се достави до советот.  

ТОЧКА 2. Измени и дополнување на Буџет на Општина Демир Хисар за 2026 година 

Измените и дополнувањето на Буџет на Општина Демир Хисар за 2026 година беа прифатени од 

комисијата за финансии и буџет објасни претседателот на комисијата Никола Дранговски. Во врска со 

измените во буџетот објаснување имаше претставничката Марина Поповска. За планираните измени 

во буџетот советничката Валентина Ѓорѓиовска праша зошто се намалуваат средствата во програмата 

за урбанистички планови планирани беа 800.000 нема реализација, а се намалува за 500.000. Не се 

планира изработка на општи акти имаше некои кои беа во постапка за изработка барем тие да се 

изготват, вистина се од понизок ранг но сепак се користат. Градоначалникот Никола Најдовски објасни 

повеќе години се провлекува тоа. Изработката на УП е долга и сложена постапка беа планирани 

изработка на УП за градските гробишта долгорочен проблем треба да се изврши и експропријација на 

земјиште, УП за парцелизација  за изградба на храмот и за индустриската зона која е така оставена 

повеќе од 10 години треба да се направи сериозен зафат започнати се нема  да се реализира затоа се 

намалуваат средствата. Во врска со општите акти како такви нема повеќе треба да се изготвуваат УП, 

донесените општи акти се користат но повеќе не може да се изготвува. Доколку некој сака да гради 

каде нема урбанистички план можи самиот да инвестира во урбанизација на парцелата од 

земјоделско земјиште можи да се пренамени во градежно земјиште не е невозможно да се гради 

легално ако некој е заинтересиран. Советничката Валентина Ѓорѓиовска праша дали тие објекти потоа 

ќе се вклопат кога ќе се изготвува УП. Градоначалникот објасни секако тие се урбанизирани, треба да 

се запре со ова диво градење неможи до бескрај да е вака, општината имаше градежен инспектор 

замина во пензија сега имаме назначено градежен инспектор од Скопје ќе се работи на терен луѓето 

кои градат нелегално ќе му бидат урнати објектите, за многу скоро време ќе се преземат активности 

за да не се носат вакви решенија треба да се почитуваат законските одредби. Во скоро време се 

планира да се донеси план за вработување на градежен инспектор и архитект добро е да се најде 

кандидати за овие позиции. Советникот Гоце Јончевски додаде мал е интересот дека се мали платите, 

а потоа побара информација што се планира со проблемот со канализацијата кај зграда 1 на повеќе 

наврати е разговарано за тоа. Што се однесува за платите не е тоа изговор сите почнуваме со помала 

плата па се напредува истакна градоначалникот Никола Најдовски. Во врска со проблемот кај 

стамбената згеада 1 решение е да се спроведе канализацијата под регионалниот пат, но висината е 

проблем кај зградата канализацијата е пониска, имаше направено интервенција кај постоечката 

канализација после тоа во периодот немаше проблеми да се надеваме дека со таа интервенција ќе се 

реши тоа. Советничката Валентина Ѓорѓиовска праша за средствата планирани за плаќање по судски 

решенија на 464 за лица нападнати од бездомно куче платено е 200.000, а сега се зголемува. Во врска 

со трансферите по судски решенија градоначалникот Никола Најдовски објасни се зголемува поради 

судски пресуди за пожарникарите, а со третирањето на бездомните кучиња има забелешки за 

изведувачот секоја година се третираат кучиња и само се зголемува бројот на кучињата. По улиците 

се шетаат огромни кучиња, се заловуваат и повторно се враќаат на локацијата, има 10 каснувања 

имаше каснување од заловено куче кое е повторно вратено. Кучето кај психијатриската болница 

имаше обетки беше заловено и пак нападна. Советничката Влентина Ѓорѓиовска објасни  не можи да 

се еутанизира кучето ако не е агресивно. Програмата за заловување е да се намали популацијата на 

бездомни кучиња, проблем се кучињата кои имаат сопственици треба Агенцијата за храна и 

ветеринарство да си ја врши работата неможи сопственик да чува женско куче без истото да е 

третирано. Советничката Марија Ѓоргиовска истакна овие кучиња се опасни се шетаат мали деца по 

улиците. Случајот со каснување од куче кое е во регистер на кучиња скитници со маркица и пак 

нападна додаде градоначалникот Никола Најдовски тоа беше она што ме испровоцира. Дискусијата 

беше исцрпена. Со 8 „за“ и 3 „воздржани“ се донесе измените и дополнување на буџетот за 2026 

година. 

ТОЧКА 3. Измена и дополнување на План за развојни програми на Општина Демир Хисар за 

2026 година 

За Измена и дополнување на План за развојни програми на Општина Демир Хисар за 2026 година 

објаснување имаше претставникот Мише Милошевски. Дискусија немаше. За измените на планот 

гласаа 8 „за“ и 3 „воздржани“ . 

 ТОЧКА 4. Годишен извештај за работа на ООУ „Гоце Делчев“ Демир Хисар за учебната 

2025/2026 година 

Годишниот извештај за работа на ООУ „Гоце Делчев“ Демир Хисар за учебната 2025/2026 година беше 

усвоен од комисијата за опшествени дејности објасни претседателот на комисијата Љупчо Најдовски. 

Во врска со годишниот извештај присутен беше вд директорот Аце Јанкуловски. Дискусија немеше. 

Советничката Маја Велеска го информираше советот согласно член 33 став 1 од Деловникот за работа 

на советот нема да учествува во процесот на одлучување на оваа точка. Со 10 „за“ беше усвоен 

извештајот. 

 ТОЧКА 5. Годишна програма за работа на ООУ „Гоце Делчев“ Демир Хисар за учебната 

2026/2027 година 

За Годишната програма за работа на ООУ „Гоце Делчев“ Демир Хисар за учебната 2026/2027 година 

Во врска со годишната програма присутен беше вд директорот Аце Јанкуловски. Дискусија немеше. 

Советничката Маја Велеска го информираше советот согласно член 33 став 1 од Деловникот за работа 

на советот нема да учествува во процесот на одлучување на оваа точка. Со 10 „за“ беше усвоена 

програмата. 

 ТОЧКА 6. Барање позитивно мислење за формирање на паралелки со помал број на ученици 

за учебната 2026/2027 година за ООУ „Гоце Делчев“ Демир Хисар 

Барање позитивно мислење за формирање на паралелки со помал број на ученици за учебната 

2026/2027 година за ООУ „Гоце Делчев“ Демир Хисар беше усвоено од комисијата за опшествени 

дејности објасни претседателот на комисијата Љупчо Најдовски. Во врска со формирање на паралелки 

со помал број на ученици Градоначалникот Никола Најдовски објасни подобро е да се одржи како 

досега, ако се спроведе оптимизација ќе се затворат повеќе паралелки, а тоа ќе значи и намалување 

на бројот на вработените ќе има проблеми. Оваа година да се формираат паралелките како и досега 

се надеваме дека ќе се зголеми бројот на децата. Дискусија повеќе немаше. Советничката Маја 

Велеска го информираше советот согласно член 33 став 1 од Деловникот за работа на советот нема да 

учествува во процесот на одлучување на оваа точка. Со 10 „за“ беше донесена согласноста. 

ТОЧКА 7. Согласност за користење на две простории од ЈОУДГ ,,Втори Септември” Демир 

Хисар за изведување на настава во прво одделение за учебната 2026/2027 за потребите на ООУ 

„Гоце Делчев“ Демир Хисар 

Во врска со Согласноста за користење на две простории од ЈОУДГ ,,Втори Септември” Демир Хисар за 

изведување на настава во прво одделение за учебната 2026/2027 за потребите на ООУ „Гоце Делчев“ 

Демир Хисар советничката Марија Ѓорѓиовска праша дали училиштето учествува во трошоците за 

просториите кои ги користи, би било добро да плаќа некон надомест. Директорката Андријана 

Цветкоска објасни досега не плаќаше ништо, моментално финансиската сотојба на детската градинка 

е добра, добро е да се размисли за тоа. Досега општината финансиски помагаше за покривање на дел 

од трошоците. Советничката Клара Кузмановска предложи зошто не се размисли основното училиште 

да користи простории во средното училиште таму има празни простории. Во врска со предлогот 

градоначалникот Никола Најдовски рече ваквиот предлог не можи да се реализира голема е 

возрасната разлика на децата за првачињата соодветно е објектот на детската градинка. Ги замоли 

советниците да дадат подршка на одлуката оваа година да остани вака, ако се спроведе 

оптимизацијата ќе има празни простории и во училиштето. Вд директорката Андријана Цветкоска 

дополни овие две простории кои ги користат првачињата предходно ги користеле за забавиште, но 

кога се воведе деветтолетка овие протории не се користат. Истите не се соодветни за во нив да 

престојуваат деца кои се од групите во градинката. За да можат истите да се стават во функција на 

детската градинка треба да се промени дограма, да се реновира, да се набави инвентар и исто така 

проблем е персоналот. Дискусијата беше исцрпена. Советничката Маја Велеска го информираше 

советот согласно член 33 став 1 од Деловникот за работа на советот нема да учествува во процесот на 

одлучување на оваа точка. Со 9 „за“ беше донесена согласноста. 

 ТОЧКА 8. Годишен извештај за работа на ООУ „Браќа Миладиновци“ с.Жван општина 

Демир Хисар за учебната 2025/2026 година 

Годишниот извештај за работа на ООУ „Браќа Миладиновци“ с.Жван општина Демир Хисар за 

учебната 2025/2026 година беше усвоен од комисијата за опшествени дејности објасни претседателот 

на комисијата Љупчо Најдовски. Во врска со годишниот извештај присутна беше  директорката 

Андријана Наумовска. Дискусија немаше. За усвојување на извештајот гласаа 11 „за“. 

 ТОЧКА 9. Годишна програма за работа на ООУ „Браќа Миладиновци“ с.Жван општина 

Демир Хисар за учебната 2026/2027 година 

Годишната програма за работа на ООУ „Браќа Миладиновци“ с.Жван општина Демир Хисар за 

учебната 2026/2027 година беше усвоена од комисијата за опшествени дејности објасни 

претседателот на комисијата Љупчо Најдовски. Во врска со годишната програма присутна беше  

директорката Андријана Наумовска. Дискусија немаше. За усвојување на програмата гласаа 11 „за“. 

 ТОЧКА 10. Барање позитивно мислење за формирање на паралелки со помал број на 

ученици за учебната 2026/2027 година за ООУ „Браќа Миладиновци“ с.Жван општина Демир 

Хисар 

Барањето позитивно мислење за формирање на паралелки со помал број на ученици за учебната 

2026/2027 година за ООУ „Браќа Миладиновци“ с.Жван општина Демир Хисар беше усвоено од 

комисијата за опшествени дејности објасни претседателот на комисијата Љупчо Најдовски. Во врска 

со согласноста за формирање паралелки присутна беше  директорката Андријана Наумовска. 

Дискусија немаше. За давање согласност гласаа 11 „за“. 

 ТОЧКА 11. Годишен извештај за работа на ООУ „Даме Груев“ с.Смилево општина Демир 

Хисар за учебната 2025/2026 година 

Годишниот извештај за работа на ООУ „Даме Груев“ с.Смилево општина Демир Хисар за учебната 

2025/2026 година беше усвоен од комисијата за опшествени дејности објасни претседателот на 

комисијата Љупчо Најдовски. Во врска со годишниот извештај присутна беше  вд директорката 

Мирјана Кондинска. Дискусија немаше. За усвојување на извештајот гласаа 11 „за“. 

 ТОЧКА 12. Годишна програма за работа на ООУ „Даме Груев“ с.Смилево општина Демир 

Хисар за учебната 2026/2027 година 

Годишната програма за работа на ООУ „Даме Груев“ с.Смилево општина Демир Хисар за учебната 

2026/2027 година беше усвоена од комисијата за опшествени дејности објасни претседателот на 

комисијата Љупчо Најдовски. Во врска со годишната програма присутна беше  вд директорката 

Мирјана Кондинска. Дискусија немаше. За усвојување на програмата гласаа 11 „за“. 

 ТОЧКА 13.Барање позитивно мислење за формирање на паралелки со помал број на 

ученици за учебната 2026/2027 година за ООУ „Даме Груев“ с.Смилево општина Демир Хисар  

Барањето позитивно мислење за формирање на паралелки со помал број на ученици за учебната 

2026/2027 година за ООУ „Даме Груев“ с.Смилево општина Демир Хисар беше усвоено од комисијата 

за опшествени дејности објасни претседателот на комисијата Љупчо Најдовски. Во врска со 

согласноста за формирање паралелки присутна беше  вд директорката Мирјана Кондинска. Дискусија 

немеше. За давање согласност гласаа 11 „за“. 

 ТОЧКА 14. Годишен извештај за работа на ЈОУДГ „ВТОРИ СЕПТЕМВРИ“ Демир Хисар за 

учебната 2025/2026 година 

Годишниот извештај за работа на ЈОУДГ „ВТОРИ СЕПТЕМВРИ“ Демир Хисар за учебната 2025/2026 

година беше усвоен од комисијата за опшествени дејности објасни претседателот на комисијата 

Љупчо Најдовски. Во врска со годишниот извештај присутна беше  вд директорката Андријана 

Цветкоска. Дискусија немаше. За усвојување на извештајот гласаа 11 „за“. 

 ТОЧКА 15. Годишна програма за работа на ЈОУДГ „ВТОРИ СЕПТЕМВРИ“ Демир Хисар за 

учебната 2026/2027 година 

Годишната програма за работа на ЈОУДГ „ВТОРИ СЕПТЕМВРИ“ Демир Хисар за учебната 2026/2027 

година беше усвоена од комисијата за опшествени дејности објасни претседателот на комисијата 

Љупчо Најдовски. Во врска со годишната програма присутна беше  вд директорката Андријана 

Цветкоска. Дискусија немаше. За усвојување на програмата гласаа 11 „за“. 

 ТОЧКА 16. Одлука за давање согласност на Одлуката за зголемен односно намален број на 

деца организирани по воспитни групи во ЈОУДГ „ВТОРИ СЕПТЕМВРИ“ Демир Хисар за учебната 

2026/2027 година 

За Одлуката за давање согласност на Одлуката за зголемен односно намален број на деца 

организирани по воспитни групи во ЈОУДГ „ВТОРИ СЕПТЕМВРИ“ Демир Хисар за учебната 2026/2027 

година немаше дискусија. За донесување на одлуката гласаа 10 „за“. 

 ТОЧКА 17. Одлука за давање согласност на Одлуката за утврдување на почеток и 

завршеток на работното време во ЈОУДГ „ВТОРИ СЕПТЕМВРИ“ Демир Хисар за учебната 

2026/2027 година 

За Одлуката за давање согласност на Одлуката за утврдување на почеток и завршеток на работното 

време во ЈОУДГ „ВТОРИ СЕПТЕМВРИ“ Демир Хисар за учебната 2026/2027 година немаше дискусија. 

За донесување на одлуката гласаа 11 „за“. 

 ТОЧКА 18. Одлука за давање согласност на Одлуката за Годишен план за вработување за 

2027 година на ЈОУДГ „ВТОРИ СЕПТЕМВРИ“ Демир Хисар 

За Одлуката за давање согласност на Одлуката за Годишен план за вработување за 2027 година на 

ЈОУДГ „ВТОРИ СЕПТЕМВРИ“ Демир Хисар немаше дискусија. За донесување на одлуката гласаа 11 „за“. 

 ТОЧКА 19. Решение за разрешување и именување на членови во УО на ЈОУДГ „ВТОРИ 

СЕПТЕМВРИ“ Демир Хисар 

Решението за разрешување и именување на членови во УО на ЈОУДГ „ВТОРИ СЕПТЕМВРИ“ Демир 

Хисар беше  на комисијата за мандатни прашања избори и именување објасни претседателката на 

комисијата Маја Велеска. За членови во УО беа предложени Катерина Костовска и Димитрина 

Деспотовска. Други предлози немаше. За донесување на решението гласаа 9 „за“ и 2 „воздржани“. 

 ТОЧКА 20. Решение за именување член во Управен одбор во ЈОУДГ ВТОРИ СЕПТЕМВРИ Демир 

Хисар претставник од министерство 

Решението за именување член во Управен одбор во ЈОУДГ ВТОРИ СЕПТЕМВРИ Демир Хисар 

претставник од министерство беше  на комисијата за мандатни прашања избори и именување објасни 

претседателката на комисијата Маја Велеска. За член во УО на предлог на министерството е Катерина 

Велеска. Дискусија немаше. За донесување на решението гласаа 8 „за“ и 3 „воздржани“. 

 ТОЧКА 21. Одлука за давање согласност на Годишен план за вработување за 2027 година 

на ЈКП „Комуналец“ Демир Хисар 

За Одлуката за давање согласност на Годишен план за вработување за 2027 година на ЈКП 

„Комуналец“ Демир Хисар немаше дискусија. За донесување на одлуката гласаа 8 „за“ и 3 

„воздржани“. 

ТОЧКА 22. Финансиски извештај на ЈКП „Комуналец“ Демир Хисар за период од 01.01.2026 

до 30.06.2026 година 

Финансискиот извештај на ЈКП „Комуналец“ Демир Хисар за период од 01.01.2026 до 

30.06.2026 година беше прифатен од комисијата за финансии и буџет објасни претседателот на 

комисијата Никола Дранговски. Во врска со извештајот објаснување имаше директотот Гоце 

Мицковски. Дискусија немаше. За усвојување на извештајот гласаа 8 „за“ 3 „воздржани“. 

ТОЧКА 23. Одлука за давање согласност на  Годишен план за вработување за 2027 година на 

ЈП „Дехи Транс“ Демир Хисар 

За Одлуката за давање согласност на  Годишен план за вработување за 2027 година на ЈП „Дехи Транс“ 

Демир Хисар објаснување имаше директорот Александар Чорбевски. Немаше дискусија. За 

донесување на одлуката гласаа 11 „за“ . 

ТОЧКА 24.Одлука за давање согласност на нов Ценовник за вршење на услуги за превоз од 

страна на Јавно Претпријатие „Дехи Транс“ Демир Хисар 

За Одлуката за давање согласност на нов Ценовник за вршење на услуги за превоз од страна на Јавно 

Претпријатие „Дехи Транс“ Демир Хисар објаснување имаше директорот Александар Чорбевски. 

Немаше дискусија. За донесување на одлуката гласаа 11 „за“ . 

ТОЧКА 25.Одлука за давање согласност на ценовник за вршење на превоз на ученици врз 

основа на одлуката за меѓуопштинска соработка помеѓу  Општина Демир Хисар и Општина 

Битола од страна на ЈП ,,Дехи Транс” Демир Хисар 

За Одлуката за давање согласност на ценовник за вршење на превоз на ученици врз основа на 

одлуката за меѓуопштинска соработка помеѓу  Општина Демир Хисар и Општина Битола од страна на 

ЈП ,,Дехи Транс” Демир Хисар објаснување имаше директорот Александар Чорбевски. Немаше 

дискусија. За донесување на одлуката гласаа 11 „за“ . 

ТОЧКА 26.Одлука за давање согласност на Одлуката за измени и дополнување на Статутот 
на ЈП ,,Дехи Транс” Демир Хисар 

Одлуката за давање согласност на Одлуката за измени и дополнување на Статутот на ЈП ,,Дехи 
Транс” Демир Хисар беше прифатена од статутарно правната комисија објасни претседателот на 
комисијата Никола Дранговски. За одлуката објаснување имаше директорот Александар Чорбевски. 
Дискусија немаше. Со 11 „за“ беше донесена одлуката. 

ТОЧКА 27.Финансиски извештај на ЈП „Дехи Транс“ Демир Хисар за период од 01.01.2026 до 

30.06.2026 година 

Финансискиот извештај на ЈП „Дехи Транс“ Демир Хисар за период од 01.01.2026 до 30.06.2026 

година беше прифатен од комисијата за финансии и буџет објасни претседателот на комисијата 

Никола Дранговски. За извештајот објаснување имаше директорот Александар Чорбевски. Дискусија 

немаше. Со 11 „за“ беше усвоен извештајот. 

ТОЧКА 28. Шест месечен извештај за работа на ПС од ОН Демир Хисар во период од 01.01.2026 

до 30.06.2026 година 

Шест месечниот извештај за работа на ПС од ОН Демир Хисар во период од 01.01.2026 до 

30.06.2026 година беше усвоен од комисијата за опшествени дејности објасни претседателот на 

комисијата Љупчо Најдовски. За извештајот објаснување имаше командирот Николче Јошевски. 

Дискусија немаше. Со 11 „за“ беше усвоен извештајот. 

ТОЧКА 29. Разгледување на барање бр.17-715/1 од 27.07.2026 година поднесено од Советничка 

група на СДСМ Демир Хисар 

Во врска со барањето образложение даде директорот на ЈП ,,Комуналец” Демир Хисар, при 

што истакна дека од вкупно од 40 населени места на територијата на Општина Демир Хисар, во 15 

населени места водоснабдувањето е во надлежност на ЈП ,,Комуналец” Демир Хисар. Квалитетот и 

безбедноста на водата за пиење се контролираат преку редовно земање и испитување на примероци. 

Во населените места во кои водоснабдувањето е во надлежност на ЈП ,,Комуналец” Демир Хисар, 

испитувањето на водата се врши еднаш месечно, додека во останатите населени места испитувањето 

се врши трипати во текот на годината.Испитувањето го врши Центарот за јавно здравје Битола, а 

согласно досегашните резултати од извршените лабараториски анализи, водата ги исполнува 

пропишаните услови и е безбедна за пиење. Советникот Љупчо Најдовски истакна во н.м. Журче има 

потреба од чистење на резервоарот за вода. Директорот Мицковски објасни проблем се водоводите 

во населените места кои се преземени, има поставено најмодерни хлоринатори, но да  треба 

реконстркција на резервоарите кај сите селски водоводи, резервоарот на градскиот водовод е во 

добра состојба. Советникот Богдан Стојановски праша дали се објавуваат резултатите од направените 

анализи. Директорот Гоце Мицковски објасни ги објавува општината добро е да се јавно објавени да 

нема шпекулации. Советникот Гоце Јончевски праша за отпадот кој е оставен на патот до депонијата. 

Директорот Гоце Мицковски објасни го исчистиле патот, но повторно има оставено отпад ќе треба да 

се изрекуваат казни. Дискусија повеќе немаше. Советот на Општина Демир Хисар го прифаќа даденото 

образложение и констатира дека согласно извршените испитувања, водата за пиење е безбедна за 

употреба. 

ТОЧКА 30. Предлози и прашања 

 

-Брање од МЗ Суводол и Кутретино 

Жителите од овие населени места планираат да го уредат просторот пред селскиот дом и да го 

реновираат игралиштето за одбојка. За таа цел бараат финансиска подршка за набавка на материјали 

за да можат да заокружи започнатата работа. 

Едногласно беше одобрено барањето 

Барање од МЗ Зашле 

Во врска со барањето од МЗ Зашле присутен беше Драган Јанкуловски кој покрај писмено и усно 

ги изнесе барањата на месната заедница 

-ангажирање лице за одржување на патот лицето да биде постојано ангажирано 

-ЈКП Комуналец Демир Хисар да го исчисти патот 

-реновирање на патот изградба на каскада на реката поставување цефки на места каде треба да се 

апсорбира водата исто потребно е интервенција на две места низ селската улица и над селото 

-домот во селото да се реновира 

-водоводот да го преземи ЈКП Комуналец Демир Хисар и да го одржува исто и да го собира сметот 

Претседателот на Советот Никола Дранговски објасни во рамките на можностите и надлежностите 

на Советот ќе се интервенира за чистење ќе се предложи ЈКП Комуналец  да интервенира, за 

поставување на постојано лице за одржување на патот тоа преку општината има јавен повик, но не 

постојано тоа е сезонски, за сите овие барања ќе бидат запознаени надлежните во рамките на 

можностите ќе се интервенира. За потребните активности на патната инфраструктура ќе дојди екипа 

од стручни лица ќе се утврди што треба да се направи.  Домот е даден под закуп закупецот ќе го 

реновира. Едногласно беше прифатено барањето. 

Дневниот ред беше исрпен Претседателот на Советот Никола Дранговски ја затвори седницата. 
 
 
 

Бр. 17- 876/2                                                                        Совет на Општина Демир Хисар 
  25.09.2026 година                                 Претседател, 
Демир Хисар                                       Никола Дранговски  с.р.          

